
Дневни билтени

На 30.09.2021 во 20.00 часот на подрачје на Аеродром од полициски службеници од СВР
Скопје е лишен од слобода Х.Ц.(19) од Скопје, затоа што кај него била пронајдена
марихуана. По целосно документирање на случајот против него ќе биде поднесен
соодветен поднесок.

На 30.09.2021 во 16.00 часот во близина на скопскиот Градски стадион на подрачјето на
Центар од полициски службеници од Единицата за интервентна полиција при СВР Скопје
е лишен од слобода Р.Д.(41) од Штип. Тој се барал врз основа на судска наредба од
Основен суд Штип за издржување казна затвор од две години. Лицето е предадено на
полициски службеници за понатамошна постапка по што ќе биде спроведено во казнено-
поправна установа за издржување на казната.

На 30.09.2021 на подрачјето на СВР Штип, полициски службеници спроведоа акциска
контрола за санкционирање на возачи кои управуваат возила со брзина поголема од
пропишаната. За време на контролата биле констатирани 72 прекршоци, од кои 36
надвор од населено место и 36 во населено место. Истиот ден, во периодот од 13.00 до
19.00 часот спроведена е акциска контрола на прекршоци кои ги прават возачите на
мотоцикли. Притоа, биле изречени санкции за седум сторени прекршоци.
Санкционирани биле и 34 други видови на прекршоци од кои 24 за управување возило
без возчка дозвола, 3 за нерегистрирани возила, 3 за управување возило под дејство на
алкохол, 3 за некористење сигурносен појас и 1 за користење мобилен телефон.

На 30.09.2021 во СВР Битола било пријавено дека при ископ во дворно место на ул.
„Цветан Димов” во Битола била пронајдена неексплодирана граната од 75 мм од Првата
светска војна. Гранатата била безбедно подигната од пиротехничар од Дирекцијата за
заштита и спасување за понатамошна постапка. Увид бил извршен.

На 30.09.2021 на подрачјето на СВР Битола била спроведена акциска контрола за
санкционирање на возачи кои управуваат возила со брзина поголема од пропишаната.
Притоа, биле преземени 26 мерки против возачи, од кои 14 за пречекорување на
максималната дозволена брзина во населено место и 12 за пречекорување на брзината
надвор од населено место. Откриени се и 8 други видови прекршоци. За сите
неправилности издадени се соодветни поднесоци.

На 30.09.2021 во 14.00 часот во СВР Скопје било пријавено дека на локалниот пат
с.Зелениково – с.Драчево, скопско, во близина на с.Орешани, општина Зелениково, се
случила сообраќајна несреќа помеѓу патничко возило „опел корса“, управувано од М.С.
(29) од Скопје и патничко возило „тојота јарис“, управувано од А.Д.(28) од Скопје, двете
со скопски регистарски ознаки. Во несреќата М.С. се здобила со тешки телесни повреди,
констатирани во Градската општа болница „Св.Наум Охридски“. Сопатникот во возилото
„тојота“, Ј.Д.(71) од Скопје, исто така, се здобил со тешки телесни повреди, додека
возачот А.Д. се здобил со телесни повреди , констатирани во Комплекс клиники „Мајка
Тереза“. Увид на местото на несреќата извршила екипа од СВР Скопје.

На 30.09.2021 во рамки на засилените акциски контроли во областа на сообраќајот
на територијата на град Скопје изречени се вкупно 135 мерки, меѓу кои за возење без
возачка дозвола 11, осум за непрописно престројување, шест за возење под дејство на
алкохол. Изречени се шест мерки за користење мобилен телефон, 10 прекршоци што ги
чинат пешаците, седум за минување на затворен сигнал (црвено светло), 59 за
непрописно паркирање.

На 30.09.2021 околу 11.55 часот во Полициската станица Делчево било пријавено дека
на магистралниот пат Кочани – Делчево, кај с.Очипала, делчевско, товарно возило
„пежо“, со делчевски регистарски ознаки, управувано од С.Ц.(49) од Делчево, излетало
од коловозот. Во несреќата возачот С.Ц. се здобил со тешки телесни повреди,
констатирани во Клинички центар Штип. Увид на местото извршила увидна екипа од
Полициската станица Делчево.

На 30.09.2021 во 10.00 часот во СВР Скопје, Ж.К.(52) од Скопје пријавил дека на
паркинг на бул.„Јане Сандански“ бил каснат од куче скитник.

Во текот на изминатото деноноќие (30.09/01.10.2021) на територијата на Република
Северна Македонија, за мерката за носење лична заштита на лице, регистрирани се 62
прекршоци.

На 30.09.2021 во 14.11 часот во Полициската станица Кавадарци било пријавено дека
на ул.„Шишка“ во Кавадарци, патничко возило „југо“, со демиркаписки регистарски
ознаки, удрило во малолетен пешак од Кавадарци, по што го напуштил местото. Во
несреќата пешакот се здобил со тешки телесни повреди, констатирани во Општа
болница Кавадарци. По преземени мерки од полициски службеници е утврдено дека
возилото го управувал А.К.(27) од Струмица, со престој во Кавадарци. Увид на местото
извршила увидна екипа од Полициска станица Кавадарци, а во координација со Јавен
обвинител се преземаат мерки за расчистување на случајот.

На 30.09.2021 во рамки на зајакнатата акциска контрола на територијата на Република
Северна Македонија за санкционирање на возила кои се движат со брзина поголема од
дозволената, санкционирани се 205 возачи. Од нив, 11 возилa се движеле со брзина над
50 километри на час повеќе од дозволеното, а две возила се движеле со дури над 70
километри на час повеќе од дозволената брзина. Притоа, 97 возачи ја пречекориле
брзината во населено место, а 108 надвор од населено место.

На 30.09.2021 Ф.Џ.(38) од Кичево, во надлежната полициска станица пријави дека на
ул.„Санде Штерјоски“ во Кичево била касната од куче скитник.

 На 30.09.2021, полициски службеници од Полициската станица Штип ја лишиле од
слобода Б.М.(44) од Свети Николе, затоа што околу 13.00 часот во Казнено - поправната
установа Затвор Штип се обидела да внесе пакет со храна на осудено лице, во кој имало
прашкаста материја, која била пронајдена при претрес од затворската полиција. Во
врска со настанот, полициски службеници од СВР Штип ја лишиле од слобода и В.К.(46)
од Штип. При претрес во нејзиниот дом и помошни простории во Штип, извршен со
судска наредба, била пронајдена марихуана. Пронајдените прашкаста материја и
марихуана се одземени, а во координација со  Јавен обвинител, по целосно
документирање на случајот, против Б.М. и В.К. ќе биде поднесена соодветна пријава.

ОВР Дебар поднесе кривична пријава против А.У.(33) од с.Елевци, општина Центар
Жупа, поради постоење основи на сомнение за сторено кривично дело „загрозување на
сигурноста“. Тој, на 12.09.2021 околу 23.00 часот, во место викано „Параспор“ кај
с.Новак, се однесувал агресивно кон службеници на Шумската полиција кои извршувале
службени дејствија.  

ОВР Кичево поднесе кривична пријава против Б.Х.(28) од Кичево, поради постоење
основи на сомнение за сторено кривично дело „неовластено производство и пуштање во
промет наркотични дроги, психотропни супстанции и прекурсори“. На 14.05.2021 на ул.
„Гоце Делчев“ во Кичево, полициски службеници кај пријавениот пронашле и одзеле
марихуана.

На 30.09.2021 полициски службеници од ОВР Кочани, во содејство со Шумска полиција,
на патот Кочани - брана Речани извршиле контрола на патничко возило „форд“, без
регистарски ознаки, управувано од С.П.(28) од Кочани, при што пронашле огревни дрва
без соодветна документација. Возилото и дрвата биле одземени од Шумската полиција
за понатамошна постапка.

На 30.09.2021 во ОВР Дебар било пријавено дека на крајбрежјето на Дебарското eзеро,
кај место викано „Венец“, биле пронајдени две неисправни минофрлачки гранати и една
рачна бомба од Втората светска војна. По извршениот увид од полициски екипи и
претставници на Дирекцијата за заштита и спасување од Тетово, гранатите и бомбата
биле безбедно подигнати за понатамошна постапка.  

При сообраќајни контроли извршени на 30.09.2021, полициски службеници од
Полициската станица за безбедност во сообраќајот Охрид регистрираа и санкционираа
11 возачи на моторни возила кои извршиле неправилно престигнување. Полициските
службеници од Струга затекнале и од сообраќај исклучиле две лица кои управувале
мотоцикл под дејство на алкохол, додека во Кичево санкционирани се шест возачи на
моторни возила кои во населено место ја надминале дозволената брзина на движење.

На 30.09.2021 полициски службеници од Полициската станица Пробиштип, во атарот на
с.Грезилевци, пробиштипско, во содејство со шумска полиција извршиле контрола на
трактор „Фергусон“, со штипски регистарски ознаки со приколка, управуван од А.И.(61)
од с.Злетово, пробиштипско. Притоа, биле пронајдени огревни дрва без соодветна
документација. Тракторот и приколката со дрвата биле одземени од Шумската полиција
за понатамошна постапка.

Во рамките на засилените сообраќајно-контролни активности кои се спроведуваат на
поширокото полошко подрачје, на 30.09.2021), покрај другото, вкупно биле откриени и
санкционирани 9 лица (ТЕ-5 и ГВ-4), кои ги управувале возилата без положен возачки
испит и валидна дозвола. На сите им се изготвени поднесоци по член 225 од Законот за
безбедност на сообраќајот на патиштата и ќе се соочат со парични глоби од 250 евра во
денарска противвредност.

На 30.09.2021 во 13.00 часот во СВР Скопје, Б.М.(41) од Скопје пријавил дека на
27.09.2021 околу 23.45 часот, додека се движел со велосипед пред Олимписки базен на
подрачје на Центар, почувствувал болка во рамото, по што во Градската општа болница
„Св.Наум Охридски“ му укажале лекарска помош и од рамото му извадиле дијабола од
воздушна пушка. Се преземаат мерки за расчистување на случајот.

На 30.09.2021 во 13.15 часот во СВР Скопје, Т.Ш.(24) од Скопје пријавил дека околу
10.30 часот пред Завод за рехабилитација на подрачјето на Центар, бил физички
нападнат од Ш.А.(48) од Скопје. Сочинет е записник за констатиран прекршок од
Законот за прекршоците против јавниот ред и мир.  

На 30.09.2021 во 16.30 часот во СВР Скопје, А.Т.(18) од Скопје пријавил дека околу
10.30 часот во средно училиште на подрачјето на Центар, по претходно недоразбирање,
бил физички нападнат од Г.К.. Се преземаат мерки за расчистување на случајот.

Надворешната канцеларија за криминалистички работи Крива Паланка поднесе
кривична пријава против С.В.(71) од Крива Паланка, поради постоење основи на
сомнение за сторено кривично дело „несовесно работење во службата“. Пријавениот,
лекар – специјалист, не поднел пријава за заболување од заразна болест до надлежната
Јавна здравствена установа - Центар за јавно здравје Куманово – Подрачна единица
Крива Паланка во врска со настан – труење со храна од 19.10.2020.

На 30.09.2021 околу 18.40 часот во СВР Скопје било пријавено дека на подрачјето на
Бутел, поради претходно недоразбирање во сообраќајот, бил нарушен јавниот ред и мир
со физичка пресметка помеѓу И.Р.(38) и М.Х.(25), двајцата од Скопје. Сочинети се
записници за констатиран прекршок од Законот за прекршоците против јавниот ред и
мир.

СВР Куманово поднесе кривична пријава против Ф.С.(55) од Куманово, поради постоење
основи на сомнение за сторено кривично дело „бесправно градење”. Пријавениот, како
инвеститор, извршил изградба на индивидуален станбен објект кај место викано „Мачја
Глава“ во Куманово, без одобрение за градба и одобрена техничка документација од
надлежен орган.

На 30.09.2021 во 20.54 часот во СВР Скопје, Н.Л.(41) од Скопје пријавил дека околу
20.40 часот пред маркет на подрачјето на Аеродром, по претходно недоразбирање, бил
физички нападнат од едно лице. Се преземаат мерки за расчистување на случајот.

СВР Куманово и Регионалниот центар за гранични работи Исток поднесоа кривични
пријави против А.Б.(19) од Скопје, Л.Н.(62) од Куманово, И.И.(44) од Тетово, Х.И.(37) од
Тетово, О.Н.(44) од Тетово, М.А.(33) и М.Љ.(41) од Боговиње, тетовско, И.Р.(22) од
Желино, тетовско, В.Б.(60), Н.Б.(57), државјани на Република Северна Македонија,
поради постоење основи на сомнение за сторени кривични дела „непостапување според
здравствени прописи за време на епидемија“ и „фалсификување исправа“. Пријавените
на граничен премин на увид приложиле фалсификуван негативен ПЦР тест.

На 30.09.2021 во 21.00 часот во СВР Скопје, А.С.(18) од с.Ласкарци, скопско, пријавил
дека околу 20.40 часот во автобус бр.56, во близина на автобуска постојка во
с.Буковиќ, скопско, бил физички нападнат од А.Б. и уште две лица, сите од с.Копаница,
скопско. Се преземаат мерки за расчистување на случајот.

На 30.09.2021 околу 19.35 часот во СВР Скопје било пријавено дека на бул.„Кузман
Јосифовски Питу“, додека малолетник од Скопје се возел во градски автобус, две лица
со закана му одзеле мобилен телефон. Се преземаат мерки за расчистување на случајот.

СВР Охрид поднесе кривични пријави против Џ.А.(38), Ф.Р.(29) и Е.И.(29), сите од
Дебар, поради постоење основи на сомнение за сторено кривично дело „непостапување
според здравствените прописи за време на епидемија“. При извршени контроли,
полициски службеници не ги пронашле пријавените во своите домови и покрај тоа што
имале решенија за задолжителна изолација и лекување во домашни услови.  

СВР Тетово поднесе кривична пријава против Х.И.(29) од Тетово, поради постоење
основи на сомнение за сторено кривично дело „пренесување заразна болест’’. На
27.08.2021, полициски службеници извршиле контрола и не ја пронашле пријавената во
својот дом и покрај тоа што имала решение за задолжителна изолација и лекување во
домашни услови.

СВР Куманово поднесе кривични пријави против Љ.А.(27) и Ј.М.(24), двајцата од
Куманово, М.П.(47) од Скопје, поради постоење основи на сомнение за сторено
кривично дело „непостапување според здравствените прописи за време на епидемија“.
Тие биле затекнати на јавно место без дозволи за движење за време на забрана на
движење, односно не се придржувале на мерката на Владата на Република Северна
Македонија за забрана на движење.

На 30.09.2021 околу 23.30 часот во СВР Скопје било пријавено дека на бензинска пумпа
на автопат Скопје -Тетово, три лица со закана од вработениот ги одзеле парите од
дневниот промет. Се преземаат мерки за расчистување на случајот.  

СВР Тетово поднесе кривична пријава против А.А.(23) од с.Голема Речица, тетовско,
поради постоење основи на сомнение за сторено кривично дело „пренесување заразна
болест’’. На 27.08.2021, полициски службеници извршиле контрола и не ја пронашле
пријавената во својот дом и покрај тоа што имала решение за задолжителна изолација и
лекување во домашни услови.

На 30.09.2021 околу 08.00 часот во СВР Скопје, Д.М.(38) од Скопје пријавил дека има
оштетување од залутан проектил на неговото возило „сеат леон“ на подрачјето на
Карпош. Се преземаат мерки за расчистување на случајот.

СВР Охрид и СВР Штип поднесоа кривични пријави против С.З.(27) од с.Горенци, Центар
Жупа, А.М.(18) и А.Х.(21), двајцата од с.Ерџелија, светиниколско, поради постоење
основи на сомнение  за сторено кривично дело „непостапување според здраствените
прописи за време на епидемија“. При извршени контроли, полициски службеници не ги
пронашле пријавените во своите домови и покрај тоа што имале решенија за
задолжителна изолација и лекување во домашни услови.   

 

Извадок на дел од дневни настани 01.10.2021

МИНИСТЕРСТВО

 Министер

 Заменик министер

 Државен секретар

 Биро за јавна безбедност

АНАЛИЗИ И СТАТИСТИКИ

 Сообраќај

 Јавен ред и мир

 Гранични работи

 Криминалитет

ИНСТИТУЦИИ

 Влада

 Претседател

 Собрание

 Јавно обвинителство

 Центар за обука

ОСТАНАТИ ЛИНКОВИ

 Фото галерија

 Видео галерија

 Закажување со лични документи

 Адреси и контакт телефони

 Архива

